
Bylaag 1: Dokumentasie vir die fokusgroep

'n Ekspertgroep bestaan uit kenners binne 'n vakgebied en het ten doel om dokumente
soos vraelyste wat binne 'n navorsingsprojek gebruik word, te evalueer.

Oorsig:

1) Die dokument ter sprake is 'n kontrolelys vir die skryf en/of evaluering van
dramadraaiboeke. Omskrywing:
Die meesterkontrolelys is 'n buigsame instrument wat die draaiboekskrywer of -
evalueerder lei deur aile veranderlikes van 'n draaiboek.

2) Dit bestaan uit vyf makrokontrolelyste, naamlik:
Struktuur;
Plot;
Emosie;
Karakters en
Dialoog.

3) Elke makrokontrolelys bestaan uit tussen 10 en 40 mikrokontrolelyste, wat
elkeen uit'n aantal vrae bestaan:

1 Struktuur

1.1 Dramatiese en tegniese struktuur
1.2 Die heldereis
1.3 Uiteensetting: struktureel
1.4 Versteuring/snellergebeurtenis
1.5 Eerste bedryf
1.6 Tweede bedryf
1.7 Derde bedryf
1.8 Sekwense
1.9 Tonele
1.10 Tempo, ritme en tydsverloop

2 Plot

2.1 Genre en styl
2.2 Teikenmark
2.3 Konsep en plot
2.4 Titel
2.5 Storielyne
2.6 Begroting en praktiese uitvoerbaarheid
2.7 Primere plot
2.8 Sekondere plot
2.9 Subplotte
2.10 Begin

 
 
 



2.11 Perspektief
2.12 Ruimte en terrein
2.13 Tyd
2.14 Uiteensetting: algemeen
2.15 Uiteensetting: tegnieke
2.16 Uiteensetting: voorstorie, toekoms- en terugflitse, drome, montages
2.17 Versteuring, snellergebeurtenis en oorsteek van die drempel
2.18 Storieprobleem en dramatiese vrae
2.19 Behoeftes, motiverings en doelwitte
2.20 Die spesiale wereld en die nadertog tot die binneste grot
2.21 Hindernisse/risiko's
2.22 Besluite/planne/insig
2.23 Handeling/gebeure/aksie
2.24 Dramatiese bou/momentum/eenheid
2.25 Oorsaaklikheid en voorspelbaarheid
2.26 Geloofwaardigheid
2.27 Voorbereiding en uitbetaling vir plot
2.28 Sekwense
2.29 Tonele
2.30 Die aanwending van objekte
2.31 Simboliek
2.32 Kommunikasie
2.33 Visuele inhoud
2.34 Musiek
2.35 Tema en boodskap.
2.36 Die binneste grot, krisis en prys
2.37 Die pad terug
2.38 Hoofklimaks/opstanding
2.39 Afloop/epiloog/einde
2.40 Bemarking en kommersiele potensiaal

3 Emosie

3.1 Emosie: algemeen
3.2 Sielkundige ruimte/styl/kontras
3.3 Krisis en konflik - algemeen
3.4 Eksterne en interne konflik
3.5 Konfrontasie en oorgange
3.6 Voorbereiding en uitbetaling vir emosie
3.7 Goed en kwaad
3.8 Belangstelling/afwagting
3.9 Spanning/vrees
3.10 Verligting van spanning
3.11 Onthulling/verassing/skok
3.12 Komplikasies, wendings en omkere
3.13 Sensasie
3.14 Humor
3.15 Tragedie
3.16lronie

 
 
 



3.17 Emosionele polariteit
3.18 Krisis/donkerste oomblik
3.19 Hoofklimaks
3.20 Afloop/epiloog/einde

4 Karakters

4.1 Aigemeen
4.2 Held
4.3 Opponent
4.4 Geliefde en romantiese objek
4.5 Mentor
4.6 Bondgenoot
4.7 Nar
4.8 Mort
4.9 Drempelwag
4.10 Boodskapper
4.11 Diverse karakters
4.12 Bykarakters
4.13 Funksionaliteit van karakters
4.14 Identifisering: algemeen
4.15 Identifisering: empatie en simpatie
4.16 Identifisering: persoonlikheidseienskappe
4.17 Identifisering: fisiese eienskappe
4.18 Identifisering: handeling
4.19 Identifisering: omstandighede
4.20 Waarom kykers nie met karakters identifiseer nie
4.21 Bekendstelling en vestiging
4.22 Karakterisering
4.23 Karakteruiteensetting
4.24 Gedrag/konsekwentheid/voorspelbaarheid/geloofwaardig heid
4.25 Karakterverandering/-ontwikkeling

5 Dialoog

5.1 Aigemeen
5.2 Uiteensetting
5.3 Verskillende karakters
5.4 Monoloe/gedagtes/vertellings/stem-oor
5.5 Funksionaliteitleenvoud/kommunikasie
5.6 Fokus/voorwaartse beweging/afwagting/spanning/konflik
5.7 Aksie/gedrag
5.8 Struktuur
5.9 Vloei van dialoog
5.10 Tempo. ritme en variasie
5.11 Realisme/kru taal
5.12 Poetiese en ironiese dialoog
5.13 Humoristiese dialoog
5.14 Subteks
5.15 Emosie

 
 
 



5.16 Grammatika en cliches
5.17 Vreemde tale/dialekte/uitsprakelslang
5.18 Name
5.19 Telefoongesprekke
5.20 Die res van die klankbaan

4) Die kontrolelys is gemik op speelprente, ongeag hoe dit vertoon of versprei word.
5) Dit fokus breedweg op aile genres binne rolprentdrama.
6) Dit is saamgestel uit hoofstuk 2: Teoretiese onderbou en hoofstukke 3 tot 6, wat

omvattende inventarisse van draaiboekskryftegnieke bevat.
7) Daar is nie binne die kontrolelys verduidelik waarom 'n bepaalde kriterium gebruik

is nie. Dit sou hoofstuk 7 onprakties lank gemaak het. Eindnote is gebruik en die
verwysing na die relevante tegniek is aan die einde van die hoofstuk verskaf. Die
afkorting e is gebruik vir eindnoot en ee vir die meervoud.

8) Die verskillende afdelings bevat noodwendig oorvleuelings.
9) Repeterende variasies van die vrae is seide opgeneem, behalwe as ek gevoel het

dat dit die praktiese aanwending van die kontrolelys sal verbeter. Byvoorbeeld:
2.5 Vraag 1: Is daar onnodige doodloopstrate in die prim ere plot?
Hierdie vraag is nie herhaal onder sekondere plot of tersiere plot nie. Die
verbruiker moet dus ook onder aanverwante afdelings kyk wanneer hy met 'n
bepaalde element/probleem werk. Dit kan vergelyk word met 'n Tesourus, wat die
verbruiker kan lei van woord tot woord in verskillende vertakkings.

10) Die vrae is nie so opgestel dat 'n positiewe antwoord die korrekte een is nie.
Alhoewel dit soms die geval is, is daar dikwels geen korrekte antwoord nie. Die
skrywer moet self oordeel binne die konteks waarin hy die veranderlike gebruik.

11) Die volgende kriteria is gebruik om te bepaal of 'n vraag opgeneem word:
c Is dit substansieel genoeg?
c Sal dit die skrywer lei ten opsigte van 'n tegniek?
c Sal dit die skrywer se verbeelding stimuleer?
c Verskil dit van die ander vrae?

12) Die volgende aannames is onderliggend aan die kontrolelys:
c Die doelwit van beleggers in kommersiEHedramarolprente is om wins te maak.
c Die mikpunt van kommersiele dramarolprente is om kykers te vermaak.
c Rolprente vermaak kykers deur die belewenis van emosie.

13) Vervolgens'n aantal definisies van belangrike terme in die kontrolelys wat dalk
verskillende of debatteerbare betekenisse kan he:

Afloop (denouement)
Die afronding van los elemente na die klimaks. Hiertydens word vrae beantwoord,
oorblywende spanning verlig en die storie 'n emosioneel bevredigende einde gegee.

Antiklimaks
Indien die skrywer poog om die klimaks te oortref met addisionele materiaal wat
handel oor sekondere aspekte van die storie, is daar 'n val in die belangstelling.

Antiplot
Dit keer die klassieke paradigma om en weerspreek of bespot die tradisionele. Die
ruimtes is a-temporaal en chaoties en karakters het nie 'n herkenbare sielkunde nie.

 
 
 



Argeplot (archplot)
Sien: klassieke struktuur

Argetipe
'n Oorspronklike model waarop ander dinge gebaseer word. Dit kan storiepatrone,
universele ervarings of persoonlikheidstipes wees.

Deux ex machina
Letterlik: god uit die masjien. Dit verwys na sommige antieke Griekse dramas waar
daar aan die einde 'n mandjie (masjien) laat sak is. Daaruit het 'n god geklim wat die
komplekse probleme van die plot opgelos het. Tans verwys dit na ongeloofwaardige
maniere om plotprobleme aan die einde op te los.

Dieptestruktuur (deep structure, direction)
Die draaiboek se basiese plot.

Dilemma
Die held is in die dilemma net voor die klimaks, wanneer hy in die aangesig van die
kragtigste magte van antagonisme in sy lewe, 'n besluit moet neem tussen opsies, in 'n
laaste poging om sy doelwit te bereik.

Dramatiese boog (dramatic arc)
Dit karteer die dramatiese pad van die held deur die verloop van die storie. Dit kan
hoofsaaklik ekstern of intern wees. As dit intern is, is die dramatiese boog baie nou
verwant aan die karakterboog.

Emosionele lading/-waarde/-polariteit (story value)
Die mens se emosionele ervarings wissel tussen positief en negatief, van een oomblik
tot die volgende. Net so kan kykers se emosionele ervaring van die storiegebeure
inkrementeel wissel tussen positief en negatief.

Episodiese struktuur (episodic structure)
Dit is 'n storiestruktuur wat bestaan uit insidente, eerder as 'n kontinue, stygende
dramatiese struktuur.

Gebeure (beat)
'n Wisselwerking van gedrag in die vorm van aksie - reaksie. Indien dieselfde gedrag
herhaal word, is dit nog steeds dieselfde gebeure. Hierdie interaksie van gebeure
vorm die verloop van 'n toneel.

Geslote einde
'n Hoofklimaks van absolute, onomkeerbare verandering wat al die vrae beantwoord
wat geskep is deur die storie en aile kykers-emosies bevredig.

Hoofklimaks
Die punt in 'n storie waar die konflik tussen begeerte en gevaar sy hoogtepunt bereik.
Die emosionele en dikwels fisiese hoogtepunt van die storie. Dit los die spanning van
die storielyn op.

Karakter
'n Mens, dier of objek wat 'n rol in die storie vervul. Die volgende indelings kom voor:

 
 
 



o Argetipe (archetype) - 'n Versameling bree eienskappe wat karaktergroepe oor
verskillende genres en kulture definieer. Voorbeelde: Heide, skurke en mentors.

o Tipe (type) - Individuele persone wat sekere eienskappe gemeen het.
Voorbeelde: Professors, prokureurs en lafaards.

o Stereotipe (stereotype) - Oit is tipes wat herhaaldelik voorkom sonder variasie.
Voorbeelde: Verstrooide professor of militaristiese Ouitser.

Karakterboog (character arc)
Oit karteer die ontwikkeling of verandering van die karakter deur die verloop van die
storie.

Karakter-ontwikkeling (character development)
Oie verandering wat in 'n karakter plaasvind as hy iets leer deur ondervinding.

Katarsis
Sedelike reiniging, loutering, byvoorbeeld deur ontlading van emosie in h drama. Oie
term het sy oorsprong in die Griekse drama.

Klassieke struktuur/paradigma
'n Storie gebou rondom 'n aktiewe held wat stry teen hoofsaaklik eksterne magte in die
najaag van sy begeerte, binne kontinue tyd, konsekwente en oorsaaklik-gekoppelde
fiktiewe realiteit, tot h geslote einde van onomkeerbare verandering.

Klimaks van toneel
Oie punt in die toneel waar die karakter se situasie substansieel verbeter of versleg.

Komplikasie
Sien: wending en snellergebeurtenis

Konsep (concept, premise, theme, root idea)
Volgens Lucey is dit die storie-idee, plus die dramatiese probleem. Oit varieer in
lengte van een sin tot twee of drie paragrawe.

Krisis
Oie gebeure wat volg wanneer 'n karakter 'n hindernis teekom. Oit is 'n kombinasie van
fisiese, verbale, emosionele en intellektuele aktiwiteite deur een of meer karakters.
Oie uitkoms daarvan is onseker.

Lopende grap (Running Gag)
Oit is 'n loper met 'n komiese inslag.

Loper (Runner)
h Gebeure wat periodiek herhaal in die storie. Oit lewer geen bydrae tot die
hoofstorie(s) nie en is ook nie 'n subplot nie.

Miniplot
Oit doen nie weg met die argeplot nie, maar skaal dit af. Oit streef na eenvoud en
ekonomie.

Multiplot
Oit behels veelvuldige, parallelle storielyne, elkeen met sy eie held. Oit volg die
klassieke paradigma, maar kan nie baie tyd aan elke plot spandeer nie.

 
 
 



Nie-plot (nonplot)
Dit vertel nie 'n storie nie, alhoewel dit inlig en emosioneel aanraak. Die waarde-
gelaaide toestand van die karakter is aan die begin en die einde amper dieselfde. As
dit nader aan miniplot Ie skets dit 'n portret van waarskynlikheid. 'n Voorbeeld is
snitverhale. As dit nader aan antiplot Ie, skets dit 'n portret van absurditeit. 'n
Voorbeeld is absurde satire.

Omkeer (reversaf)
'n Omkeer verander die emosionele lading van die storie 180 grade, van positief tot
negatief of van negatief tot positief.

Oop einde
'n Einde wat 'n vraag of twee onbeantwoord en sommige emosie onvervuld laat.

Plant (plant)
Die terloopse vestiging van 'n idee, karakter, of eienskap sodat dit later op 'n
betekenisvolle manier in die storie aangewend kan word. 'n Plant is 'n wyer begrip as
'n reddingsboei, maar die reddingsboei sal altyd geplant word om dit geloofwaardig te
maak.

Primere plot
Die hoofstorie van die draaiboek. Dit handel gewoonlik oor 'n eksterne doelwit van die
held.

Reddingsboei (lifeline)
'n Vaardigheid, instrument, wapen, bondgenoot of enigiets wat die held gebruik om die
dramatiese probleem van die storie mee op te los.

Ruimte (setting, story universe, filmic space)
Ruimte is die wereld van die storie. Dit behels die fisiese omgewing, sowel as die
atmosfeer, styl en energie van die storie.

Sekondere plot
'n Tweede, minder belangrike plot met sy eie dramatiese vraag. Dit handel dikwels
oor'n interne doelwit van die held.

Spilkarakter (central/pivotal character)
Die hoofkarakter wat die hoofoorsaak van aksie is. Dit is 6f die held 6f die opponent.

Skelet (spine)
Sien: dieptestruktuur

Snellergebeurtenis (triggering event, button, catalyst, complication)
Die insident wat 'n karakter laat oorgaan tot aksie. Dit kan die hoogtepunt wees van 'n
reeks versteurings of dit kan die enigste groot versteuring wees.

Speelprent (feature film)
D Enige rolprent wat beskou word as "vollengte", in teenstelling met 'n "kort film." Dit

was tradisioneel die hoofvertoning in 'n rolprentteater.
D 'n Verhalende fiksierolprent wat ten minste een uur lank is.

 
 
 



Storielyn
A-storielyn- sien: primere plot.
B-storielyn- sien: sekondere plot.
Die terme A, B, C, -storielyne is meer gepas vir 'n multiplotstorie.

Storiewaarde
Dit is binere eienskappe van ervaring wat hulle lading enige oomblik kan verander.
Voorbeelde: lewe - dood, waarheid -Ieuen en krag - swakheid.

Subplot
'n Kort storielyn wat verspreid oor die storie voorkom. Dit handel gewoonlik oor 'n
doelwit van een van die sekondere- of bykarakters.

Subteks
Betekenis onderliggend aan dialoog (teks). Die ware betekenis wat deur die karakter
se interaksie oorgedra word.

Tema (theme, theme-statement)
Dit is die universele stelling wat die storie maak oor die menslike toestand (human
condition). Dit is 'n idee wat kykers op die lewe kan toepas, ongeag of hulle in 'n
soortgelyke situasie is of nie.

Verpligte toneel (obligatory scene)
In Toneel wat deur kykers verwag word binne 'n bepaalde genre. Voorbeelde:
Liefdestonele in romanse, die ontrafeling van 'n raaisel in speurverhale, die redding
van In karakter in aksie-avontuur en skietgevegte in Wilde Weste-rolprente.

Voorskadu
Letterlik: om jou skadu vooruit te gooi. In drama behels dit dramatiese wenke om
afwagting te skep en gebeure te profeteer.

Voorstorie (backstory)
Inligting omtrent gebeure en situasies in die verlede wat aanleiding gegee het tot die
huidige houdings en situasies.

Wending (twist, complication, plot point)
Enige gebeure wat die aksie in 'n nuwe rigting draai. Dit betaal nie onmiddellik uit nie
en skep sodoende afwagting.

Riglyne:

1) Hierdie is die eerste weergawe van die kontrolelys en het waarskynlik baie ruimte
vir verbetering. Na terugvoering ontvang is, sal dit hersien word om die tweede
weergawe te skep.

2) Kontroleer die makrokontrolelys(te) vir:
a Die mate waartoe dit Iyk of dit al die veranderlikes van die veld bevat.
a Gebreke in die dekking van die inhoud deur die opskrifte. Voorbeelde: Moet

sekere mikrokontrolelyste geskrap of gekombineer word, moet nuwes geskep
word en/of moet bestaandes verander word?

a Mikrokontrolelyste of vrae wat na ander makrokontrolelyste geskuif moet word.
a Die mate waartoe dit 'n skrywer sallei en stimuleer ten opsigte van die veld.

 
 
 



3) Kontroleer die mikrokontrolelyste vir
e Vrae wat na ander mikrokontrolelyste geskuif moet word.
e Vrae wat duplikasies is.
e Vrae/terme wat verwarrend of verbruikersonvriendelik is.
e Die mate waartoe dit 'n skrywer sallei en stimuleer ten opsigte van die subveld.

4) Kritiseer vrylik en mildelik.
5) Dui verbeterings op die bladsy aan, hetsy elektronies of harde kopie.
6) Gebruik asseblief die geel merkpen om elektroniese verbeterings uit te lig.
7) Druk die verslag uit en vul dit in. Die doel is om algemene verbeterings en

opmerkings, beide negatief en positief, aan te dui. Verleng die verslag elektronies
indien nodig.

Francois Human
Sel: 083-511-0552

Ekspertgroep
Verslag: Kontrolelys vir die skryf en evalueer van dramadraaiboeke

DLitt Proefskrif: JF Human

 
 
 



Bylaag 2: Verslae van fokusgroeplede

Ekspertgroep
Verslag: Kontrolelys vir die skryfvan effektiewe dramadraaiboeke

DLitt Proefskrif: JF Human

Ek sal dit nie 'n gebrek noem nie, maar net 'n voorstel. By Struktuur (1.4) kan 'n mens 'n
draaiboek-evalueerder miskien meer fokus deur by. aIle vrae t.o.v. die Held saam te
kombineer .....waar moontlik.

Storie (Plot) 2.36 en 2.37
Is die vrae nodig? Word dit nie genoegsaam en op ander maniere aangespreek in ander
afdelings nie? Of sal die vrae nodig wees by 'n meer niche genre soos by. Wetenskapfiksie?

Dit was regtig 'n plesier om deur al hierdie vrae te werk. As mens eers begin, is dit moeilik om
op te hou lees. Ek kan ook sien dat dit van baie hulp sal wees vir enige draaiboekskrywer, want
dit stimuleer jou gedagtegang en jy onthou goed waaraan jy nooit gedink het nie.

Die 5 Makrokontrolelyste en elkeen se onderafdelings is ongelooflik volledig. Ek kan aan niks
dink wat enigiemand kan byvoeg wat dit meer volledig kan maak nie. By die deurlees van die
verskeie vrae van die Mikrokontrolelyste het ek baie keer gedink "Maar is die vraag nodig?",
net om later te sien dat dit wel was.

Ek sal graag wil weet hoe dit later in die praktyk aangewend gaan word en sal graag deur
verdere hoofstukke van die proefskrifwillees! Veels geluk met 'n groot en baie nodige werk.
Sterkte vorentoe.

Vrae presies of amper dieselfde as wat in hoofbron gegee word. Sal meer sin maak om vrae 'n
uitbreiding te maak van punte genoem. Dit meer aan te bied as voorbeelde in 'n spesifieke film
- Bv. 2. Die dialoog onthul karakter " ...aanhaling(s) uit'n bekende film ...

As die vrae ook op dieselfde bladsy kan wees, dalk in 'n donker kolom. As dit so is sal vrae
minder wees. Dit is vir my die een groot probleem met dokument, die feit dat die vrae net te
veel is. Om dit op te deel onder meer afdelings gaan nie help nie. Baie van die vrae soos dit
nou is, iis herhalend. Te veel van 'n goeie ding is nie goed nie!

Minder vrae en meer tot die punt. As 'n draaiboekskrywer gaan ek nooit deur al die honderde
vrae gaan nie, sal hier en daar dalk iets bruikbaar kry. As die vrae baie meer spesifiek was en
die leser tot 'n opsomming neem van wat hy in hoofbron gelees het, sal dit baie meer
gebruiksvriendelik wees.

A.g.v. alles wat bo genoem word maak dit dokument bietjie boring. Geen kreatiewe prikkeling
word gegee deur die magdom vrae nie . Deur selfs'n bietjie humor in te bring, iets skerp te se-
positief of negatief oor'n film/dialoog/akteur (hoe hy lyne se-Amie of Sly by.)/regisseur/mood
ens. En dit weer terug te bring na'n vraag - hoe kan dit vermy/verbeter word. Bv. Stel dalk in
dokument..." dialoog weergee agtergrond van die karakter." Film voorbeeld - "soos in die film
praat karakter so..." Gee nog'n voorbeeld uit'n film... en dan 'n vraag ..."Pas dialoog by
karakter?" Dieselfde geld vir storie.

Opskrifte benodig meer oemf... As opskrif akademies moet wees sit ten minste 'n anekdote of
gesegde van 'n bekende filmmaker wat relevant is oor die afdeling wat volg. Ek kan dink aan 'n
hele paar Hitchcock se dinge by. Drama is real life ... with the boring bits cut out. Of amper so
iets, sulke dinge staan in baie boeke ens.

Vrae sal 'n lektor of proffie baie help met die akademiese kant om 'n bestaande script te
evalueer en puntsgewys na te gaan.

r/-
Handtekf"9

1l./7/0G
Datum' 7

1) Voorletters en van:

Theunissen C.H.

2) Watter kontrolelys(te) het jy geevalueer?

Karakters en Struktuur

• Is die formulering van die vrae nie lite nail aanmekaar nie?
• Die kwalitatiewe verskil tussen sommige vrae is soms so klein, gering, dat ek

dink dit die skrywer/evalueerder eerder kan verwar as wat dit leiding sal gee.
• Die gebruik van die kontrolelyste sal veral effektief wees as die gebruiker 'n

praktiserende draaiboekskrywer en "n kenner van draaiboekteorie is.
• Subkategorisering van die kontrolelyste sal die effektiewe gebruik daarvan

verhoog.

• Selfs vir iemand wat die proefskrif nie gelees het nie, sal die Iyste opsigself van
groot waarde wees.

• Die uiteensetting van karakterisering, karakterontwikkeling en struktuur is makliik
verteerbaar.

• Die toepassingsmoontlikhede van die betrokke makrokontrolelyste sal vir die
gebruiker begeleidend en uitkoms-gewend wees.

12.·Dl.Ob.
Datum

NO.2 - Storie
NO.3 - Emosie

Moontlik te uitgebreid wat dit "Iomp" laat voel. Bv. Bladsy 32 -
Besluite/Plannellnsig. Kon dit moontlik onder 3 verskillende opskritte geplaas word
vir makliker gebruik en om die gevoel van dit "dit herhaal" te verminder soos bv.
Punte 15 en 19 op bl. 33.

Baie volledig. Die kontrolelyste dwing inagneming van belangrike detail at.
In In gebruiksvriendelike vorm sal dit In handige stuk gereedskap word.

3IA!t~
Datum

• Die kontrolelys(te) dwing die verbruiker (draaiboekskrywer) om objektief na
eie werk te kyk. Die vrae is spesifiek en het telkens In reguit antwoord nodig.
Dit lei tot die identifikasie I diagnose van probleemareas in die teks.

• Die kontrolelys(te) is deeglik, maar kan duidelik slegs doeltreffend
aangewend word deur die verbruiker wat reeds 'n bree kennis van
draaiboekskryf, en spesifiek van die speelfilm, het.

• Omdat die vrae nie heeltemal sistematies is nie, prikkel dit die verbruiker se
verbeelding vera!. Dit is 'n baie stimulerende(en intensiewe) oefening om deur
selfs 'n klein deeljie van In kontrolelys te werk.

• Die kontrolelyste bevat myns-insiens aile veranderlikes. Vrae soos: "Word te
veel uiteensetting deur dialoog verskaf?" strek wyer as bloot die vraag en sy
direkte antwoord. Dit lei na: Te min?, te gereeld?, te opsigtelik? ens, ens ...

• Geen gebreke in die dekking van die inhoud deur die opskrifte nie,
inteendeel, die groepering en onderverdeling van die makro- en
mikrokontrolelyste is gebruikersvriendelik en volledig.

Handt~
11 t%1 Uf>6

Datum

1) Voorletters en van: we Bouwer

2) Watter kontrolelys(te) het jy geevalueer? Karakters en Emosie

3) Gebreke:

Die feit dat die kontrolelys in Afrikaans is bemoeilik die evaluering daarvan aangesien meeste
mense Engelse terme vanuit die bedryf gewoond is. Is die kontrolelys net vir Afrikaanse
draaiboekskrywers?

Die kontrolelys lees vir my te veel soos 'n woordeboek; ek verstaan dat dit net 'n kontrolelys is,
maar baie van die punte wat genoem word is nie noodwendig goeie punte wat in 'n draaiboek
moet voorkom nie. Dit sal dalk 'n goeie idee wees om aan te dui wat is goed en wat moet liefs
vermy word.

Baie van die punte moet mens tussen die lyne lees om die implikasies daarvan te begryp. long
en onervare draaiboekskrywers mag die belangrikheid van die punte dalk nie snap nie.

Van die tipe karakters wat aangedui word is nie baie duidelik nie. Dit mag dalk help om
voorbeelde van so 'n karakter uit rolprente aan te haal en 'n kort definisie van so 'n karakter te
gee, bv. Morf; Drempelwag; Massa en gewig karakters, ens.

Karakters:
Punt 17 & 18Algemeen; Die punt is nie duidelik nie. Baie jonk en baie oud in terme van
wat; teenoor wie ens.
Tipe karakters Wat is'n Morf; geen verklaring in dokumentasie.
4.2 Held punt 7; Wat is 'n hoek karakter?
Punt 35 & 36; geslag van die held. Dit is nie duidelik waarom dit belangrik vir die
draaiboek skrywer is om dit aan te dui en die implikasies daarvan nie.

Die Opponent:
Punt 38 uurglas tegniek: Nie duidelik nie; beteken dit dat tyd ook 'n opponent is?
Punt 64; Die skadu wat hiervan gepraat word is nie duidelik nie. Is dit die negatiewe sy van
die held; Is die opponent dan ook deel van die held (sy beginsels; gewete) of is dit die
donker kant van 'n opponent? Die punte word eers duidelik wanneer mens by punt 73
verby is.

Geliefde en romantiese ob;ek.
Punt 4 nie duidelik, wat is 'n ronde karakter? Beteken dit dat hy afgerond is, volkome en al
die menslike elemente het? Wanneer is'n karakter plat en wanneer is hy rond? By
Karakterisering punt 16 word daar weer gepraat van vol en vlak karakters.

Funksionaliteit van Karakters:
Punt 27; watter karakter funksies; 'n lys van die funksies kan help.

 
 
 



Daar is 'n groot verskil in die gemak waarmee die kontrole lys "Emosie" gelees word
teenoor "Karakters". Karakters voel te "akademies" en van die lyne moet selfs twee keer
gelees word voor begryp word wat bedoel word.

4) Sterkpunte:

Die lyste is ongelooflik volledig. Dit sal moeilik wees om 'n gebrekkige draaiboek te skryf
aan die hand van die kontrolelyste.
Die feit dat daar nou so 'n kontrolelys saamgestel is, beklemtoon weereens die
belangrikheid van studie in draaiboekskryf. 'n Leek of onervare skrywer het geen begrip
van hoe gekompliseerd draaiboekskryf is tot hy na die kontrolelyste gekyk het nie.
Die lyste sal 'n belangrike hulpmiddel en maatstaf wees om die sukses van 'n draaiboek en
die daaropvolgende rolprent te meet.

